
'N GELEENDE KIND
"Ek sal aan jou vir 'n kort tydjie één van 
my "kinders" leen, het God gesê. Om 
haar lief te hê, solank sy "lewe" en te 

"rou" wanneer sy dood is.
Miskien is dit vir 3 of 14 jaar of 23 of 27 
jaar... maar, sal jy totdat Ek haar "terug 

roep", haar mooi "oppas" vir My? Sy sal 
vir jou "geluk" bring en as haar bly by 
jou van korte duur is, sal daar vir jou 

"mooi herinneringe" wees, as "troos" in 
jou hartseer. Ek kan nie vir jou "belowe" 

dat sy lank sal "bly" nie, "want" almal 
moet van die aarde "terugkeer", máár 
daar is "waarhede" op die aarde, wat 
hierdie "kind" van My moet leer. Die 

wêreld deur het Ek gesoek na 'n "ware, 
opregte" Leermeester en uit die menigte, 

wat in die "lewensry" was - het Ek jou 
"uitverkies" om asseblief vir "haar" al 

jou "liefde" te gee, én moenie my "haat" 
as Ek haar kom haal om terug te kom na 

My toe nie. Ek verbeel My dat Ek jou hoor 
sê: "Liewe Heer" - U wil geskied, vir al 
die "Liefde en Vreugde" wat U kind my 
sal bied, sal ek die risiko van "hartseer", 

wat kom, aanvaar, ek sal "haar" met 
"teerheid" bewaar. Ek sal haar "liefhê, 

solank ek mag. En, vir al die "geluk" wat 
ons saam mag ken, sal ek vir 

"Ewig Dankbaar" bly!
As U "Engele" haar kom haal, gouer as 
wat ek beplan het, sal ek "moedig" die 

"droefheid" Dra en ....
"Probeer verstaan"  

Lizé-Mari Els

TE KOOP

MITSUBISHI COLT 
CLUBCAB BAKKIE

2008 Model, 2.8 Turbo Diesel.
Een eienaar, goed versorg.
Met bagasiekaste agterin.

Oorspronklike seiltjie vir bak, 
nie gebruik.

Prys R70 000

Kontak Tom Watson
Sel: 083 644 0094

Heilbron

Die volgende skrywe is ontvang van 
Gerald Rademeyer van Heilbron, gerig aan 
die Redakteur.

Baie dankie aan die Heilbron BoereTreat 
vir die skenking waarmee arbeid gehuur kon 
word vir die herstel van slaggate in 
Piercestraat, asook die persone in beheer van 
die herstel daarvan.

Dankie ook aan die munisipaliteit wat 
sakkies teer geskenk het, wat egter die 
volgende vraag by my laat ontstaan het: 
Waarom is die kontrakwerkers wat deur die 
munisipaliteit ingehuur was en waarvan die 
kontrakte verstryk het, nie gebruik om die 
slaggate reg te maak nie? Die tuine en parke 
is nie skoongemaak terwyl hulle in diens van 
die munisipaliteit was nie. So die vraag bly: 
Wat het hulle gedoen terwyl hulle in diens 
van die munisipaliteit was? Is dit waarheen 
al ons geld verdwyn - na salarisse van 
werkers wat nie hul werk doen nie?

Ek wil graag vir die amptenary ‘n 
geseënde Feestyd toewens en ek hoop julle 
rus goed, want dit moet regtig uitputtend 
wees om te sien hoe alles rondom jou ten 
gronde gaan.

FEESTYD VIR NGWATHE-AMPTENAREFEESTYD VIR NGWATHE-AMPTENARE
Aangeheg is ‘n kersboom, spesiaal 

vir julle, aangebring in een van die 
menige onvoltooide slaggate hier in 
Heilbron. Let asseblief daarop: die 
boom is kaal. Daar is geen geskenke 
nie aangesien julle reeds dwarsdeur die 
jaar maandeliks geskenke gekry het, in 
die vorm van groot salarisse, 
onverdiend.

Heilbron BoereTreat het die donasie 
om arbeiders te huur, gemaak.

Op 7 Desember het die Huppel Trippelklub op Heilbron 'n gesellige Kersete 
gehad.
Ds. Braam van Zyl, van die NGK Heilbron Moedergemeente,  het 'n kort, 

treffende boodskap aan die lede en gaste gelewer. "Ek glo ..." was die tema van sy 
boodskap en sy wens aan elkeen wat die geselligheid bygewoon het, was dat hulle 
hierdie Kerstyd opnuut geloof in die volle Kersverhaal sal hê.
Op 13 Desember het die klub ook die jaar met hul Kersprogram afgesluit. Liedjies 
waarmee almal grootgeword het, is luidkeels gesing en alhoewel 'n paar nostalgiese 
trane weggepink is, is Christus is uit die hart geloof. Elza Kriel het die klublede 
met heerlike eetgoed bederf en die bestuur wil van die geleentheid gebruik maak 
om haar hartlik daarvoor te bedank.

HUPPEL TRIPPEL KLUB SLUIT AF MET 'N KERSPROGRAM


